
　〈繫獄彬外禦內防七日甲不解常隨以千斤力士燕將飛書城上肓縛王御史來降者官三品禮弟宗厚賂千〉

　〈斤力士毋誘力士出適彬解甲浴盤中爲千户徐政所縛舁至城上投燕兵中不屈死政遂出禮等時江都知〉

　〈縣張本欲守節不附其毋曰天命也可違乎遂與政以城降本故不善則剛亦不屈死剛揚州世指揮也正德〉

　〈中祀彬名宦本州〉

靖難兵至儀眞○詔天下勤王　詔曰燕兵勢將犯闕中

外臣民坐視予之困苦而不予救乎凡文武吏士宜卽日

勤王共除大難宗社再安予不敢忘報詔下京城內外臣

民無不慟哭者○遣刑部侍郎金某禮部侍中黃觀國子

祭酒張顯宗翰林修撰王叔英等分道徵兵入援觀等奉

詔奮不顧家然已無及矣○復召齊太黃子澄○蘇州知

府姚善寧波知府王璡率師勤王

　〈姚善字克一安陸人有志行學識趨邁多忼慨氣工詩喜士洪武中鄉奉歷官所至有能續及知蘇州因俗校〉

　〈正張弛合宜蘇以大治尤好造請獻賢訪治道如王賓韓奕兪貞木錢芹皆高隱亡不折節下焉善留心國繫〉

　〈密結四郡訓練民兵同効力已奉詔督蘇松嘉常鎮之兵未及戰會變　文皇索子澄甚急子澄避善所約共〉

　〈航海善謝曰公朝臣可四往號召圖興復善職守土義當與城存亡子澄遂去善爲麾下許千户縛獻　文皇〉

　〈曰若一郡守敢舉兵抗我善厲怒不遜死之時年四十三子節謫戍賀幼子繼兒配蘇州保見習匹局正德中〉

　〈湖廣廵撫秦金祀善鄉賢蘇州有姚黃二公祠祠善子澄也或議當去子澄配常熟錢鉞亦有見○王璡字器〉

　〈之日照人通經史尤長春秋洪武末以賢能薦授寧波府潔廉峭峻杜私謁革吏胥弊絕豪武人故常取恨衛〉

　〈史卒璡一日見魚肉兼饌怒庖侈撒而命瘞之號薶𡙡太守燕兵逼淮上璡多方料理造大船欲取海道趨瓜〉

　〈州截北兵衛卒朋謀縛璡至京　文皇問造船何爲璡不少遜對以實釋還田里終焉○衛輝知府孫鎮合肥〉

--

　〈人中洪武中制科壬午抗節不附謫戍山海後薦起上饒丞不就〉

遣慶成郡主如靖難兵議和時北兵已入儀眞孝孺曰事

迫矣得骨肉之親往許割地可稽數日援兵幸至相與決

戰江上北兵不長舟楫事未可知也乃以　太后命命慶

成郡主往請割地分南北　燕王笑曰直緩我耳行將與

諸弟妹相見無多言也○理問徐讓縣丞衛健使燕還以

爲衛鎮撫軍前差遣

　〈徐讓官山西布政司才氣磊落有口辨衛健官孝義縣讀儒書達吏事膽知過大見王請熟思之不聽係鬬殘〉

刑部尙書侯太轉餉淮安〈革命日論死〉○徽州知府陳彥回糾

衆勤王〈詳前〉○樂平知縣張彥方糾衆動王死之○前永淸

典史周縉糾衆勤王

　〈張彥方龍泉人建文元年以給事中乞便養改知縣勤王兵至江上爲燕游兵執至本縣裊首樵樓暑月經旬〉

　〈如生面無蠅集父老竊葬縣治淸白堂之後○周縉字伯紳武昌人廉謹而能糾義旅勤王戎器畧具聞變匿〉

　〈民閒后械至京謫興州子代還年八十終于家〉

六月癸丑朔靖難兵至浦子口盛庸諸將逆戰敗之命都

督僉事陳瑄率舟師援庸叛降燕兵部侍郎陳植死之

　〈文皇浦口之敗欲且議和北還會高煦引胡騎至大喜遽起按甲仗鉞撫煦皆曰勉之太子多疾于是煦殊死〉

　〈戰　文皇率精騎直衝庸陣內軍小郤　上方遣都督僉事陳瑄率舟師往援庸瑄乃降燕時兵部侍郎陳植〉

　〈督師江上麾下謀迎降金都督首欲叛植以大義責之遂爲所殺金率衆降燕且邀賞　文皇立誅之具棺歛〉

　〈植遣官護燕于白石山〉












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/205&oldid=1387406”


					分类：	未校对




				

			
			
		

		
			

		 此页面最后编辑于2018年3月21日 (星期三) 09:35。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







